Նախագիծ

______ 2018 թվականի N ___Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ ՕԳՈՍՏՈՍԻ 19-Ի N 350 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ 
 
«Նորմատիվ իրավական ակտերի մասին» օրենքի 34-րդ հոդվածի 1-ին և 2-րդ մասերի համաձայն Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 1997 թվականի օգոստոսի 19-ի «Տեղեկությունները պետական և ծառայողական գաղտնիքի շարքը դասելու լիազորություններով օժտված պետական մարմինների պաշտոնատար անձանց ցանկը հաստատելու մասին» N 350 որոշմամբ հաստատված Տեղեկությունները պետական և ծառայողական գաղտնիքի շարքը դասելու լիազորություններով օժտված պետական մարմինների պաշտոնատար անձանց ցանկը 19-րդ կետից հետո լրացնել հետևյալ բովանդակությամբ նոր՝ 19.1-րդ կետով.
[bookmark: _GoBack]«19.1. Պետական վերահսկողական ծառայության պետ»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	 Հայաստանի Հանրապետության
վարչապետ
	Ն. Փաշինյան





ՀԻՄՆԱՎՈՐՈՒՄ
«Հայաստանի Հանրապետության կառավարության 1997 թվականի օգոստոսի 19-ի N 350 որոշման մեջ լրացում կատարելու մասին» 
 կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը.
2018 թվականի ապրիլի 9-ին ուժի մեջ է մտել «Պետական վերահսկողական ծառայության մասին» ՀՀ օրենքը (այսուհետ՝ Օրենք), որով փաստացի ստեղծվել է պետական կառավարման համակարգի նոր մարմին՝ պետական վերահսկողական ծառայությունը (այսուհետ՝ Ծառայություն):  Ծառայությունը «Պետական կառավարման համակարգի մարմինների մասին» Հայաստանի Հանրապետության օրենքով սահմանված պետական վերահսկողության ոլորտում գործող վարչապետին ենթակա մարմին է, որի նպատակն է ապահովել վարչապետին Հայաստանի Հանրապետության Սահմանադրությամբ և օրենքներով վերապահված վերահսկողական լիազորությունների իրականացումը: Օրենքով նախատեսված լիազորությունները լիարժեք իրականացնելու նպատակով անհրաժեշտ է ծառայության ղեկավարին ներառել տեղեկությունները պետական և ծառայողական գաղտնիքի շարքը դասելու լիազորություններով օժտված պետական մարմինների պաշտոնատար անձանց ցանկում:
2.  Առաջարկվող կարգավորման բնույթը
Հիմք ընդունելով վերոգրյալն առաջարկվում է Հայաստանի Հանրապետության կառավարության 1997 թվականի օգոստոսի 19-ի N 350 որոշման մեջ կատարել լրացում: 
3. Նախագծի մշակման գործընթացում ներգրավված ինստիտուտները
Նախագիծը մշակվել է Պետական վերահսկողական ծառայության կողմից:
4. Ակնկալվող արդյունքը.
Նախագծի ընդունմամբ ակնկալվում է ապահովել ծառայության ղեկավարի կողմից տեղեկությունները պետական և ծառայողական գաղտնիքի շարքը դասելու լիազորության իրականացումը:

















ՏԵՂԵԿԱՆՔ
«Հայաստանի Հանրապետության կառավարության 1997 թվականի օգոստոսի 19-ի N 350 որոշման մեջ լրացում կատարելու մասին» ՀՀ կառավարության որոշման ընդունման կապակցությամբ նոր իրավական ակտերի ընդունման անհրաժեշտության բացակայության մասին

«Հայաստանի Հանրապետության կառավարության 1997 թվականի օգոստոսի 19-ի N 350 որոշման մեջ լրացում կատարելու մասին» ՀՀ կառավարության որոշման ընդունման կապակցությամբ նոր իրավական ակտերի ընդունման անհրաժեշտություն չի առաջանում։

ՏԵՂԵԿԱՆՔ
«Հայաստանի Հանրապետության կառավարության 1997 թվականի օգոստոսի 19-ի N 350 որոշման մեջ լրացում կատարելու մասին» ՀՀ կառավարության որոշման ընդունման կապակցությամբ Հայաստանի Հանրապետության բյուջեի ծախսերի և եկամուտների փոփոխության բացակայության մասին


«Հայաստանի Հանրապետության կառավարության 1997 թվականի օգոստոսի 19-ի N 350 որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական փոփոխություններ չեն առաջանում:

